
 Инновациялық технологиялар мен интерактивті оқу ресустарын қолданудың тиімділіктері
	Оқушыларға тиімді сабақ үдерісін ұйымдастыра білуде,  ақпараттық технологияларды ұтымды пайдаланып, тиімді әдіс- тәсілдермен сабақты түрлендіре алатын, оқушы сұранысын қанағататындырып қана қоймай, олардың пәнге деген қызығуышылығын ояту ең маңызды мәселенің бірі болып табылады.  Оқушыларға сабақ беруде жаңа технологияларды пайдалану арқылы білімге деген қызығушылықтарын  арттыра аламыз. Сондықтан да олардың білімді терең меңгеруіне, ойлануына, өз бетінше ізденуіне, алған білімін кез- келген жерде пайдалана алатындай етіп қалыптасуына қолдау көрсету-  ұстаздың міндеті. 
Жаңа педагогикалық технологияларды күнделікті сабақ үрдісінде пайдалану үшін, әр мұғалім алдында отырған оқушылардың жас ерекшеліктерін ескере отырып, педагогтік мақсатына, мүддесіне сай, өзінің шеберлігіне орай таңдап алады. Бұл жаңа технологиялар - оқушылардың шығармашылық қабілеттерін, терең ойлай білуін, теориялық негіздерін, эстетикалық көзқарастарын пайымдауын, баға беруін, танымдық белсенділігін дамытуға бағытталған.
Мемлекеттік тілді оқыту жүйесіне ақпараттық технологияны енгізу тілді саналы меңгертіп, байланыстыра сөйлеуде ғана емес, ұрпақтың ізденімпаздық әрі шығармашылық қабілеттерін дамытуда әсері зор және тіл меңгеруге деген ықпалы арта түсетіні анық. Сондықтан да мен өз сабақтарымда  оқытудың интербелсенді тәсілдерін орынды қолдануға тырысамын. Интербелсенді оқыту барысында оқушылар белсенділік танытуға, өз ойларын дұрыс жеткізе білуге, өз көзқарасын дәлелдеуге, пікірталас жүргізуге, өзге пікірді сыйлауға, онымен санасуға үйренеді. Мұндай сабақтарда бір ғана дұрыс жауап болмайды, өйткені басты мәселе дұрыс жауапты табуда емес, керісінше сол жауапқа әртүрлі жолдар арқылы келу, үйренушінің жеке тәжірибесіне негізделген іздену болып табылады. Осы бағытта мынандай жұмыстарды орындатамын. Жұптасып жұмыс істеу. Карусель. Шағын топтармен жұмыс. Аквариум. Аяқталмаған сөйлем. Есептеу ағашы. Өз позицияңды ұстан.т.б
Электронды оқу да  жаңа технологияларды пайдаланудың белсенді оқудың қызықты тәсілдеріне жатады. Бұл оқушының уәжін арттыра және зерттеу жүргізу, қарым-қатынас жасау, ынтымақтастық орнату және тапсырмаларды тиімді іске асыру үшін қолданылады. Оқушылардың ақпарат іздеп, өз тәсілдерін табуына мүмкіндік бере отырып, олардың өз үлесін қосуына септігін тигізеді, сыныптан тыс өз бетінше білім алуға мүмкіндік беретін тәсілдердің бірі болып табылады.
Интерактивті құралдарды қолданудың да өз тиімділігі бары екені даусыз. Оқу процесінде, оның ішінде практикалық сабақтарда интерактивті құралдарды қолдану мұғалімнің  шығармашылық ізденісіне байланысты. Интерактивті құралдар оқыту формасын ұйымдастыруды түрлендіруге, дәстүрлі оқыту әдістеріне жаңа элементтер енгізуге мүмкіншіліктер жасайды. Бұл оқушылардың пәнге деген қызығушылығын арттырады. Интерактивті құралдарды орынды қолдану оқыту сапасын жетілдіруге көмектеседі. Менің түйгенім: Сабақ алдын-ала дайындалған болу керек, сонда ғана материалдар жылдам түсіндіріледі. Интерактивтік тақтада бір уақытта бірнеше материалдарды қолдануға болады: бейне, дыбыс, сурет, мәтін, және т.б. Сабақ соңына дейін логикалық үздіксіз түрде болса, сонда ғана сабақ қойылған мақсатына жетеді; Сабақ кезінде сақталған файлдар оқушыларға беріледі: сондай-ақ бұл файлдарды келесі сабақта өтетін материалдарды қайталау және толықтыру үшін қолданылады. Сабақ үрдісінде пайдаланып жүрген әдіс-тәсілдер оқушылардың оқуға деген ынта-ықыласының, дағды мен ой-өріс,білім-біліктерінің артуымен сипатталары сөзсіз.
Сондай –ақ оқушылардың сандық сауаттылығын арттыру қазіргі таңдағы ең басты мәселенің бірі екені белгілі. Сондықтан да АКТ-ны қолданудың да өз тиімділігі бар екені даусыз. Үй жұмысын тексеру кезінде, жаңа сабақты бекіту  немесе оқыған мәтін бойынша сұрақтарға жауап беруге ыңғайлы. Сол үшін мен өз сабақтарымда оқушылар жалықпас үшін, WORDWALL.NET ресурстарын қолданамын. Осы платформада өзім оқушылар үшін көптеген тапсырмалар құрастырамын. Мысалы, оқушылардың ауызша тапсырмаларын тексергім келсе, онда «Кездейсоқ дөңгелек», «Сәйкестендіру», «Викторина», «тест» тапсырмалар арқылы білімін тексеремін. Егер жазбаша білімін тексеру үшін басқа да қызықты әдістер арқылы тексеруге болады.
Тағы да бір қолданып жүрген сервисім- Prezi.com — бұл веб-сервис, осы веб сервистің көмегімен сызықтық емес құрылыммен мультимедиялық интерактивті презентацияларды құруға болады.  Өзімні ң жаңа ойларымды, идеяларымды әсерлі, тартымды етіп көрсету үшін осы веб-сервисті қолдану арқылы  мақсаттарыма  жетемін. Бұл веб-сервистің оқушылармен жаңа материалды бірігіп талдауға мүмкіндік зор. Сондай-ақ  кез- келген оқушы үшін абстракты ойлар мен концепцияларды түсіндіруде құнды құрал болып табылатыны анық. Сонымен қатар Kinemaster. X Reconder т.б сервистерді қолдану –мұғалім жұмысы үшін өте маңызды. 
Сапалы, тиімді, нәтижелі жүргізілген әрбір сабақ – ұстаздың еңбегінің айғағы. Оқытудың негізгі формасы, оқыту, білім беру үрдісінің негізгі мақсаты – оқушыда  білім, дағды, іскерлікті қалыптастыру. Кез-келген теориялық білімнің практикасы да сабақта талқыланып, түсіндіріліп, пысықталып,  оқушыға  білім негіздері қалыптастырылады.
Білім – әрбір  оқушының  бағындыратын шыңы. Шың биігіне жету жолында қандай қиыншылықтар кездессе, оқу, білімді меңгеруде де сондай қиыншылықтар кездеседі. Оны жеңілдету –мұғалімнің міндеті. Осы мақсатта педагогикалық технологияның тиімді әдіс - тәсілдерін  көбірек пайдалануға тырысамын.  Әрбір жеке тұлғалардың білімділігі, кеңінен ойлауы, талдай білуі тұрғысында тікелей жұмыстар жүргіземін.
Оқыту технологияларын, белсенді жұмыс түрлерін сабақта қолдану оқушылардың білім сапасын арттырып қана қоймайды, олардың жеке тұлға ретінде қалыптасуына әсерін тигізеді. Жаңа әдіс-тәсілдерді мән-мағыналарына, ерекшеліктеріне қарай таңдап қолдана білсек, балаға білім беруде  тигізер пайдасы да көп деп есептеймін.
Қорытындылай келе: білім деңгейін көтеруде  жоғарыда келтірілген белсенді жұмыс түрлері мен жаңа технологияның элементтері  оқушының қызығушылықпен білім жолына ұмтылуына жол ашары сөзсіз: Мұғалім  жүйемен жұмыс жасағанда, үнемі оқушы санасында болып жатқан өзгерістерді бақылап, оның дамуын жан-жақты зерттей отырып, өз сабақтарын соған сай өзгертіп отыруы тиіс. Сонда ғана жаңа  технологиялар мен тиімді әдіс тәсілдердің  бағалы болып, оқушының танымына, біліміне әсер етеді    деп есептеймін.



